
ᓄᓇᕗᒻᒥ ᖃᐅᔨᓴᕐᕕᒃ ᐱᓕᕆᐊᖅ ᓇᓗᓇᐃᔭᖅᓯᒪᓂᖓ, 2012 
ᐊᐅᔪᐃᑦᑐᑦ-ᓯᓚᒥᑦ ᖃᐅᔨᓴᕐᓂᖅ ᐳᖅᑐᓂ ᑭᓐᖔᕐᕖᑦ ᑕᕆᐅᖓ ᐊᐅᔪᐃᑦᑐᖓ, ᖁᑦᑎᑦᑐᖅ ᕿᑭᖅᑕᖓ 

 
ᓵᓐ ᒫᕐᓱ 
ᐃᓕᓐᓂᐊᑎᑦᑎᔨ ᓯᓚᑦᑐᓴᕐᕕᒃᔪᐊᒥ, ᓄᓇᓕᕆᔩᑦ 
ᓯᓚᑦᑐᓴᕐᕕᒃᔪᐊᖅ ᑭᐅᕈᕆ 

ᑖᓐᓇ ᖃᐅᔨᓴᕐᓂᐅᔪᖅ ᐱᓕᕆᐊᖅᓂᒋᐊᓂ ᐱᖓᓐᓇᖓᓃᓛᖅᑐᖅ Prince of Wales ᐊᐅᔪᐃᑦᑐᖓ, ᖁᑦᑎᑦᑐᖅ 
ᕿᑭᖅᑕᖓ. ᐊᐅᔪᐃᑦᑑᔪᖅ ᓇᓗᓇᐃᖅᑕᐅᓯᒪᓪᓚᕆᖏᑦᑐᒥᑦ ᐊᑎᖃᖅᑎᑕᐅᔪᖅ ‘ᕼᐊᒻᐳᕆ ᐊᐅᔪᐃᑦᑐᖅ’, ᐊᒻᒪ 
ᐅᐸᑦᑕᐅᖃᑦᑕᓂᐊᖅᑐᖅ ᒥᕝᕕᒥᓂᖓᒍᑦ (ᒪᕐᕈᓕᒃᑯᑦ PCSP-ᐊᐅᔪᐃᑦᑐᖅ). ᑎᓴᒪᐅᓂᐊᖅᑐᒍᑦ ᐊᐅᓪᓚᕐᓗᑕ ᐱᓱᓪᓗᑕ 
ᐊᒻᒪ ᓯᐊᕐᕆᔭᐅᑎᒃᑯᑦ ᐱᓇᓱᐊᕈᓰᓐᓂ ᒪᕐᕉᓐᓂ ᐅᐸᔅᓯᒪᓂᐊᖅᑕᕗᑦ: ᒪᐃ 15-28, 2012 ᐊᒻᒪ ᔪᓚᐃ 20-ᐋᒡᒌᓯ 2, 
2012. 

ᐱᓕᕆᐊᖅ ᓇᓗᓇᐃᔭᖅᓯᒪᓂᖓ  

ᐊᐅᔪᐃᑦᑐᑦ ᓅᑉᐸᓪᓕᐊᑎᓪᓗᒋᑦ, ᓄᓇᒥᑦ ᓴᖅᑭᑎᑦᑎᕙᑦᑐᑦ ᐆᓇᖅᓯᕙᑦᑐᑎᑦ ᐊᐅᔭᐅᓕᕋᐃᒻᒪᑦ, ᐆᓇᕐᓂᖃᖅᑎᑦᑎᔪᖅ 
ᐊᐅᔅᓴᕋᐃᓕᖅᑎᑎᓪᓗᓂ ᐊᐅᔪᐃᑦᑐᒥᑦ. ᖃᐅᔨᓴᕐᓂᕆᖃᑦᑕᖅᓯᒪᔭᖏᑦ ᖃᐅᔨᓴᖅᑎᑦᑕ ᐳᖅᑐᓂ ᑭᓐᖔᕐᕖᑦ ᑕᕆᐅᖓ 
(POW) ᐊᐅᔪᐃᑦᑐᖓ, ᑯᑦᑎᑦᑐᖅ ᕿᑭᖅᑕᖓ, ᑎᑎᕋᖅᑕᐅᓯᒪᔪᑦ ᑕᒪᒃᑯᐊ ᐊᓯᔾᔨᕐᓂᐅᔪᑦ, ᑭᓯᐊᓂᓕ 
ᖃᐅᔨᓴᐃᓐᓇᖃᑦᑕᖅᓯᒪᖏᓇᑦᑎᒍ; ᐊᐅᔭᖓᓂ 2012 ᐋᖅᑭᔅᓯᔪᒪᔪᖓ ᓯᓚᒥᑦ ᖃᐅᔨᓴᕐᕕᐅᓂᐊᖅᑐᒥᑦ ᐊᖏᓂᖓᓂ 
ᓂᒋᖓᑕ ᐱᖓᓐᓇᖓᓂ ᐃᓚᖓᓂ POW ᐊᐅᔪᐃᑦᑐᖅ ᐊᑦᑕᓇᐃᖅᓯᒪᔪᑦ ('ᓯᓚᒧᑦ ᑲᐃᑦ') ᖃᐅᔨᓴᕐᓂᖅ ᓯᓚ 
ᐊᔾᔨᒌᖏᓐᓂᖏᓐᓄᑦ ᖁᓕᕇᓐᓂᖏᑦ, ᑎᑭᓯᒪᔪᒧᑦ ~300 m ᐃᑎᓂᖓ, ᖃᐅᔨᓴᕐᓗᒍ ᓯᓚᖓ ᖃᓄᐃᓕᖓᓂᖓ, 
ᖃᓄᐃᓘᖃᑦᑕᐅᑎᓂᖏᑦ, ᐊᒻᒪ ᐆᓇᕐᓂᖓ ᐊᐅᔪᐃᑦᑐᒨᖅᑕᐅᔪᖅ.  ᖃᐅᔨᓴᖅᑕᐅᔪᒪᔪᖅ ᑐᑭᓯᑎᑦᑎᑲᓐᓂᓂᐊᖅᑐᖅ 
ᐊᐅᔪᐃᑦᑐᑦ ᓯᓚᖓᓄᑦ ᖃᓄᐃᓕᕙᓪᓕᐊᓂᖏᓐᓂ ᐊᒻᒪ ᐊᐅᔪᐃᑦᑐᑦ ᖃᓄᐃᓕᓂᕆᔭᖏᓐᓂ ᓯᓚᐅᑉ ᐊᓯᔾᔨᕐᓂᖓᓄᑦ. 
ᖃᐅᔨᓴᕐᓂᐊᕐᒥᔪᒍᑦᑕᐅᖅ ᐃᒪᖓᓂ ᐊᐅᑉᐸᓪᓕᐊᓂᖓᓂᑦ, ᑐᑭᓯᑎᑦᑎᑲᓐᓂᓂᐊᖅᑐᑦ ᐅᑭᐅᑕᖅᑐᒥ ᐃᒥᖓᓂ.      

ᐃᖅᑲᓇᐃᔮᕆᓂᐊᖅᑕᕗᑦ ᐃᓗᐊᓂ 10 km ᓇᔪᖅᑕᖅᑕ ᐃᓱᐊᓂ ᐊᐅᔪᐃᑦᑑᑉ, ᐊᒻᒪ ᐃᖏᕋᓂᐊᖅᑐᒋᔪᑦ ᐱᓱᓪᓗᑎ 
ᐊᒻᒪ ᓯᐊᕐᕆᔮᕐᓗᑎ (ᐅᕙᒍᑦ ᓇᔪᖅᑕᖓᓐᓂ ᐊᐅᔪᐃᑦᑐᒧᑦ).  ᒪᕐᕈᐊᑎᖅᑐᖓ ᐅᐸᔅᓯᒪᔭᕋ ᐊᒻᒪ ᖃᒧᑕᐅᔮᓐᓄ 
ᐊᑐᕋᔅᓴᐅᖏᑦᑐᖅ. ᐋᖅᑭᒃᓯᓂᐊᖅᑐᒍᑦ ᓇᔪᑲᐃᓐᓇᓂᐊᖅᑕᑎᓐᓂ ) ᑎᓴᒪᑦ ᓯᓂᕝᕕᐅᖃᑦᑕᓂᐊᖅᑐᑦ, ᐊᑕᐅᓯᖅ 
ᓱᓇᒃᑯᑖᖃᕐᕕᒃ, ᐊᑕᐅᓯᖅ ᓂᕆᕕᒃ). ᐃᖅᑲᓇᐃᔭᐅᑎᓕᒫᑦ ᐊᒻᒪ ᓱᓇᒃᑯᑖᑦ ᓇᔅᓴᖅᑕᐅᓛᖅᑐᑦᒃ ᐱᔭᕇᖅᑕᐅᒍᓂ 
ᐱᓕᕆᐊᖅ (ᐊᐅᒡᒎᓯ, 2012). 

ᐊᑐᖅᑕᐅᓂᐊᖅᑐᑦ 
 

ᖃᐅᔨᓴᑦᑕᐅᑎᒋᓲᖅ ᓯᓚᒧᑦ ᖃᐅᔨᓴᐅᑎᑦ ᐋᖅᑭᑦᑕᐅᓂᐊᖅᑐᑦ ᑐᑭᓕᐊᖅᑐᒥᑦ ᐊᒻᒪ/ᖁᒻᒧ ᐊᐅᔪᐃᑦᑐᒥ. ᑖᒃᑯᐊ 
ᖃᐅᔨᓴᐅᑏᑦ ᐋᖅᑭᑦᑕᐅᓛᖅᑐᑦ ᒪᐃᒥ ᐊᒻᒪ ᐲᖅᑕᐅᓗᑎ ᐊᐅᒡᒎᓯᒥ, ᓂᐱᓕᐅᕆᖃᑦᑕᖅᑐᑦ ᐃᑲᕐᕋᐅᑉ ᓇᑉᐸᖓᓂ 
ᖃᐅᔨᓴᕐᓂᖏᓐᓂᑦ. ᖃᐅᔨᓴᕐᓂᖅ ᓄᕗᔭᐃᑦ ᖃᓄᐃᓐᓂᕆᔭᖏᓐᓂ ᐊᒻᒪ ᐊᑦᑎᓂᖅᓴᒦᑦᑐᑦ ᐃᒪᖃᕐᓂᖓ ᐊᒻᒪ 
ᐆᓇᕐᓂᕆᖃᑦᑕᖅᑕᖏᑦ ᖃᐅᔨᓴᖅᑕᐅᓂᐊᕐᒥᔪᑦᑕᐅᖅ, ᐊᑐᕐᓗᑎᑦ ᐳᓪᓚᑦᑕᔫᓂᑦ ᓯᓚᓐᓂᐊᕈᑎᓂᑦ ᓄᓇᒧᑦ 
ᕿᓚᔅᓯᒪᔪᓂᑦ, ᑎᑭᓯᒪᔪᓂ 8-ᓂ ᖃᐅᔨᓴᐅᑏᑦ ᖃᐅᔨᓴᕈᓐᓇᖅᑐᑦ ᐊᓄᕆᖓᓂ, ᐆᓇᕐᓂᖓᓂ, ᐃᑉᐱᓇᕐᓂᖓ 
ᑕᕝᕙᓂᔅᓴᐃᓇᐅᖏᑦᑐᖅ ᖁᓕᕇᓂᑦ. ᑖᓐᓇ ᖃᐅᔨᓴᐅᑎᐅᔪᖅ ᐊᑐᖅᑕᐅᖃᑦᑕᓂᐊᖅᑐᖅ ᒪᕐᕉᓐᓂ ᑎᓴᒪᓄᑦ ᖃᐅᔨᑕᒫᑦ 
ᐅᕙᒍᑦ ᓇᔪᖅᑕᖓᓂ ᐊᐅᔪᐃᑦᑐᒥ, ᐃᓚᖓᓂ ᐊᐅᔪᐃᑦᑐᖅ. ᖃᐅᔨᓴᕐᓂᐊᕐᒥᔪᒍᑦᑕᐅᖅ ᐃᒪᖓᓂ 
ᐊᐅᑉᐸᓪᓕᐊᓂᖓᔪᓃᓐᖔᖅᑐᓂ ᐊᐅᔪᐃᑦᑐᓂ, ᖃᐅᔨᓴᕈᑎᒧᑦ ᑕᕆᐅᒧᓪᓗ.  

 
 



ᖃᐅᔨᓴᕈᑎᒥᓃᑦ  
 

ᓯᓚᖓᓄᑦ ᐃᒪᖓᓄᓪᓗ ᖃᐅᔨᓴᕈᑎᒥᓃᑦ ᓄᐊᑕᐅᔪᑦ ᐊᑐᐃᓐᓇᐅᓂᐊᖅᑐᑦ ᐱᔭᐅᔪᒪᑉᐸᑕ ᐊᒻᒪ ᐃᓄᓐᓄᑦ 
ᐊᑐᐃᓐᓇᐅᓗᑎᑦ ᓴᖅᑭᖅᑎᑕᐅᓂᒃᑯᑦ.  
 
ᑐᓴᖅᑎᑦᑎᓂᖅ  
 

ᓴᖅᑭᑕᐅᔪᑦ ᖃᐅᔨᓴᓂᕐᒧᑦ ᐅᖃᓕᒫᒐᕐᓂᑦ ᓂᕆᐅᒋᔭᐅᔪᑦ (ᓲᕐᓗ, Journal of Glaciology, Hydrological 
Processes).  ᑐᓴᖅᑎᑦᑎᒍᑏᑦ ᑐᓂᔭᐅᓂᐊᖅᑐᑦ PCSP ᐊᒻᒪ ᓄᓇᕗ7ᒥ ᖃᐅᔨᓴᕐᕕᒃ, ᐊᒻᒪ ᖃᐅᔨᓴᖅᑎᕗᑦ 
ᖁᕕᐊᓐᓂᐊᖅᑐᑦ ᐅᖃᐅᒥᖃᕈᓐᓇᕐᓗᑎ ᐅᑭᐅᑕᖅᑐᒥ ᓯᓚᐅᑉ ᐊᓯᔾᔨᕐᓂᖓᓂ ᓇᓪᓕᐊᓐᓂᑐᐃᓐᓇᖅ ᓄᓇᓖᑦ ᐱᔪᒪᔪᓂᑦ 
(ᓲᕐᓗ. ᐊᐅᓱᐃᑦᑐᖅ, ᖃᐅᓱᐃᑦᑐᖅ). 
  

 
--- 

 
Translation to Inuktitut to follow 


